
   ایډیالوژۍ ځپلي ادبیات

 
په افغانستان کې جګړې د ایډیالوژیو زېږنده وې نو بهتره به دا وي چې د جګړو ځپلي ادبیاتو پر ځای د ایډیالوژۍ  

   ایډیالوژۍ له کومه راغلې؟ځپلي ادبیات اصطلاح وکاروو. خو 
د خپلواکۍ تر ګټلو وروسته شاه امان الله غوښتل افغانستان په چټکۍ سره د پرمختګ لوړو پوړیو ته ورسوي خو د  
محافظه کارو او مذهبي کړیو له خوا یې پر وړاندې مقاومت وشو او د هغه حکومت تر لس کلنې واکمنۍ وروسته 

کمنۍ د هېواد د لسو کلونو پرمختګ په څو میاشتو کې په صفر کې ضرب کړ.  نسکور شو. د حبیب الله کلکاني وا
وروسته چې محمدنادر واک ته ورسېد، مجبور شو چې اصلاحات په کراره راولي او د پرمختګ لاره سوکه سوکه  

ه  ووهي. کله چې محمدظاهر شاه واقعي سلطنت خپل کړ، افغانستان یو بې وزلی او غریب ملک و چې د ترقۍ لپار
یې پیسو، مسلکي پرسونل او په سیاست کې د شرق او غرب ترمنځ د انډول ساتلو ته محتاج و. په دې وخت کې نړۍ  
په دوو قطبونو وېشل شوې وه، په شرق کې د سوسیالیستي او په غرب کې د کپیټالیستي بلاک راج چلېده. افغان دولت  

د زده کړو لپاره همدغو قطبونو ته ولېږي. دواړو  مجبور و چې له همدغو قطبونو مرسته وغواړي او خپل وګړي  
خواوو له افغانستان سره مرسته کوله او محصلان یې خپلو پوهنتونونو ته وربلل خو چا د خدای لپاره یار لیدلی نه  
خپله  یې  تر څنګ  درسونو  مسلکي  د  واخیسته خو  غاړه  په  پوځي محصلانو روزنه  د  زموږ  اتحاد  دی. شوروي 

ژي ورالقأ کوله. افغان محصلانو به چې د شوروي اتحاد علمي پرمختګونه، لوی لوی ښارونه، بسیا کمونیستي ایډیالو
خلک، پریماني، ارزاني ... لیدله، د حقارت احساس یې کاوه. دوی ته ځان او خپل هېواد ډېر خوار ښکارېده او ګومان  

چې ګڼ شمېر ځوانانو مارکسیستي او   یې کاوه چې د شوروي اتحاد د پرمختګ راز په سوسیالیزم کې دی. همدا و
 .کمونیستي ایډیالوژي خپله کړه

له راپرځېدو سره مسلمانانو د جمعي حقارت احساس کاوه. دې وخت کې اکثره  امپراتورۍ  د عثماني  له بلې خوا 
سخت خوار اسلامي ملکونه د غربي هېوادونو تر استعمار لاندې وو او یا یې دا دوره تېره کړې وه، مسلمانانو ځانونه  

ګڼل. هلته په مصر کې کمونیستي ایډیالوژۍ ته ورته د اخوانیزم ایډیالوژي راوټوکېده. د سیاسي اسلام دغې ډلې باور  
درلود چې د اسلام اساساتو ته ورستنېدل او په ټولو اسلامي هېوادونو کې د سیاسي اسلام واکمنېدل، له خوارۍ څخه  

کله چې زموږ محصلان د اسلامي علومو د تحصیل لپاره د مصر الازهر    د مسلمانانو د خلاصون یوازینۍ لاره ده.
 .پوهنتون ته لاړل، له هغې خوا یې له ځانه سره د اخوان المسلمین سوغات راووړ

د دواړو ایډیالوژیو پلیونو هم د افغانستان له شاهي حکومت سره مخالفت درلود او هم له یو بل سره غوښه او چاړه  
متفکران پوهېدل چې ایډیالوژي د انسان عواطفو او احساساتو ته اړتیا لري نه عقل او پوهې ته    وو. د دواړو لوریو

او دا چې ادبیات د عواطفو او احساساتو د پارولو لپاره ښه په درد لګېږي نو د خپلو مفکورو او باورونو د خپرولو  
 .توګه استفاده وکړه او د ځان خوا ته د خلکو د ورماتولو لپاره یې له ادبیاتو د وسیلې په

کله چې د مارکسیستي ایډیالوژۍ پلیونو کودتا وکړه او سیاسي واک ته ورسېدل، نور نو دوی یوازې د کورني اخواني  
د   اتحاد  اصلي سیال شوروي  د خپل  پیل کړه. غربیانو  دښمني  بلکې غربیانو هم ورسره  نه شول  پاتې  ډلو دښمن 

ه وسیله وبلله او د عربي نړۍ له ګوټ ګوټ څخه یې توندلاري بنسټپاله کمزوري کولو لپاره مذهبي ایډیالوژي غور
مسلمانان پاکستان ته واستول چې د افغان مجاهدینو ملا وروتړي. په دې توګه په دواړو خواوو کې ایډیالوژۍ واکمنې 

ل. تر ډېره حده شوې او زموږ شعر او داستان ایډیالوژیک رنګ خپل کړ. دې سره ادبیات د ابتذال تر کچې راوپرځېد
 .شعر په شعار بدل شو او داستان په کلیشه یي روایت

 

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Zgham_m_zapaly_a.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Zgham_m_zapaly_a.pdf

